
Ftesë për aplikime
Projekti:       “Moshimi vlerë njerëzore- Përkujdesja detyrimi ynë”
Datë:            12 Janar 2026  
Informacion 
"Qendra për Administrim Social Ekonomik Territorial" (ASET) është një organizatë jo qeveritare dhe jo fitimprurëse e regjistruar në vitin 2014. Stafi i qendres  përbëhet nga ekspertë të kualifikuar me përvojë të gjatë në mbrojtjen, promovimin dhe advokimin e të drejtave të njeriut dhe  grupeve vunerable, gjithashtu me eksperiencë shumë të mirë në grumbullimin, hulumtimin dhe analizimin  e të dhënave, ngritje kapacitetesh dhe shërbime ndaj grupeve vunerable.
Përshkrim i projektit
Qëndra për Administrim Social, Ekonomik dhe Territorial-ASET me mbështetjen financiare të “Këshillit të Qarkut Tiranë” do të implementojë projektin:
“Moshimi vlerë njerëzore- Përkujdesja detyrimi ynë”
Projekti synon të realizojë ofrimin e shërbimeve alternative siç është kujdesi shtëpiak për të moshuarit në nevojë në Qarkun e Tiranës me qëllim shmangien e institucionalizimit të tyre në shtëpitë e të moshuarve rezidenciale.
Projekti do të implementohet në periudhën  Janar 2026 – Dhjetor 2026
Në kuadër të këtij projekti, ASET kërkon të kontraktojë Jurist. 
Kërkohet që kandidati të plotësojnë kriteret e mëposhtme të dokumentuara me: 	
· Diplomë universitare në Drejtësi.
· Përvojë pune në fushën e të drejtës sociale, të drejtave të të moshuarve ose shërbimeve sociale (e preferueshme).
· Njohuri të legjislacionit shqiptar për shërbimet e kujdesit shoqëror dhe të drejtat e të moshuarve.
· Trajnime në fushën e shërbimeve sociale ose këshillimit ligjor për grupe vulnerabël (të preferueshme).
· Aftësi të mira komunikimi dhe bashkëpunimi në ekip multidisiplinar.
· Dëshmi penaliteti.
· Raport mjeko-ligjor për aftësi për punë.
· Curriculum Vitae.


Përgjegjësitë dhe detyrat e juristit:

1. Ofrimin e këshillimit ligjor për të moshuarit përfitues të shërbimit, sipas nevojave të identifikuara rast pas rasti.
2. Informimin dhe orientimin e të moshuarve mbi të drejtat e tyre ligjore dhe sociale (pension, ndihmë ekonomike, shërbime shëndetësore, strehim, etj.).
3. Mbështetjen e përfituesve në përgatitjen dhe plotësimin e dokumentacionit ligjor për aplikime pranë institucioneve publike.
4. Ndërmjetësimin ligjor me institucione shtetërore dhe vendore për zgjidhjen e problematikave të të moshuarve.
5. Ofrimin e asistencës ligjore në çështje që lidhen me pronën, trashëgiminë, përfaqësimin ligjor dhe marrëdhëniet familjare, sipas rasteve.
6. Bashkëpunimin me punonjësit socialë, psikologët dhe infermierët për trajtimin e rasteve, në kuadër të një qasjeje të integruar multidisiplinare.
7. Monitorimin dhe vlerësimin e shërbimeve të ofruara për të moshuarit, në përputhje me standardet e miratuara të shërbimeve të përkujdesjes shoqërore për të moshuarit, duke kontribuar në sigurimin e cilësisë, ligjshmërisë dhe respektimit të të drejtave të përfituesve.
8. Pjesëmarrjen në procesin e vlerësimit të nevojave dhe ndjekjen e rasteve, duke verifikuar përputhshmërinë e ndërhyrjeve me kuadrin ligjor dhe standardet kombëtare për shërbimet ndaj të moshuarve.
9. Sigurimin e respektimit të konfidencialitetit dhe mbrojtjes së të dhënave personale të përfituesve.
10. Mbështetjen ligjore të Koordinatorit të Projektit për çështje që lidhen me zbatimin e procedurave, kontratave dhe dokumentacionit të projektit.
11. Raportimin periodik mbi shërbimet ligjore të ofruara, si dhe mbi gjetjet nga monitorimi dhe vlerësimi, pranë Koordinatorit të Projektit.



Aplikimet mund të sillen dorazi pranë Qendrës ASET Rruga “Fadil Rada” nr 7 ose mund të dërgohen në adresën elektronike: 
info@asetcenter.al brenda datës 21/01/2026 ora 16:00

